«Екі жұлдыз» шығармашылық сайысының сценарийі

-Фанфары.

-Күй әуені.

Жүргізуші -1:

-Сәлеметсіздер ме құрметті жиналған қауым! Қазақстан Республикасы жалпы білім беретін мектептердің 1-11 сыныптарға арналған тәрбие бағдарламасын жүзеге асыру шеңберінде ұйымдастырылып отырған сынып жетекшілер мен оқушылар қатысуында өтетін «Екі жұлдыз» байқауына қош келіпсіздер.

Жүргізуші -2:

-Байқау мектептегі тәрбиенің рөлін арттыру, талғам мәдениетін тәрбиелеу, интеллектуальды мәдениет пен сыни ойлауды қалыптастыра отырып, ұстаз бен шәкірт арасындағы талғамдық құндылықтарға жету қабілеттерін қалыптастыру мақсатында №19 қазақ мектебінің  10 жылдық мерей тойына орай өткізіліп отыр.

Жүргізуші -1:

-Аталмыш жоба  негізінде өз қабілеттерін белгілі бір шығармашылық салада байқап көре білетін, кәсіби деңгейі жоғары шығармашыл ұстаз бен дарынды оқушыларды анықтау,  Қазақстандық тәрбие жүйесін дамытудың инновациялық идеяларын қолдау және дәріптеу, мектепте тәрбиенің мәртебесі мен маңызын арттыру мен тәрбие құндылығына мектеп ұжымының оң көзқарасын қалыптастыруды өз алдына міндет етіп қойып отыр.

Жүргізуші -2:

 -Байқау 2010-2011 оқу жылының қазан-наурыз айларында 1-4 сыныптар және 5-11 сыныптар арасында бес кезеңнен  өткізіледі. Міне бүгін сайысымыздың алғашқы турын бастап, шымылдығын сайыс қатысушыларын таныстырудан бастамақпыз.
Жүргізуші -1:

-Бүгінгі турда жоба қатысушыларын біз сіздерге таныстырмаймыз, керісінше олар ,
яғни «Ұстаз және шәкірт» өздерін сахна төрінде , слайд-шоу демеуімен, еркін түрде жаңашыл инновациялық идеяларды дәріптей отырып өздерін таныстырады. 
Жүргізуші -2:

-Сайысымызды бастамақ бұрын бүгінгі әділқазылар алқасымен таныстырып кетелік:
1._____________________________________________________________

2._____________________________________________________________

3._____________________________________________________________

4._____________________________________________________________
(1-4 бастауыш буын)
Жүргізуші -1:

-Сахна төріне №1 жұп – шәкірттерін аялаған, олар үшін бар білімін аямаған, салтанатты сәні бар, адамдық қасиеттердің бойында бәрі бар, әріптестерін басқара білетін, қоғамдық істерде белсеніп  жүретін Сәуле Серікбайқызы мен оның ботадай көзі, тәп-тәтті сөзі бар, үздік шәкірті Нұрай Мустафинаны ортаға құрметпен шақырамыз.
Жүргізуші -2:

-Енді ортаға №2 жұп – ойлаған ойы мен сұңғақ бойында бір міні жоқ,  асықпай қадам басатын, үн-түнсіз қырдан асатын, ибалы жүзді, ниеті ізгі Дидар Жасұланқызы мен мөлдір шықтай жаудыраған жанары, таудай болған ниеті мен талабы, сыныптастар сенімін ақтай аламын, бүгінгі сайысқа бар күшімді саламын деп келген Ғабдолла Аружанды сахна төріне құрметпен, қошеметтеп шақыралық  
Жүргізуші -1:

-Сахна төріне №3 жұп - өз ісіне жауапкершілікпен қарайтын, шәкірттеріне әрқашан мейірімді дос болуға жарайтын,  қалаған ісіне шын беріле істей білетін, үлкен мен кішіні бірдей сыйлап жүретін Ажар Ерболат қызы мен әдемі сурет салатын, сабақтан рахат  табатын, қатарының гүлі, сылдырлаған үні бар Саясат Саяны ортаға ду шапалақпен шақырамыз.
Жүргізуші -2:

-Келесі кезекте №4 жұп – қазақи қалып бойында мүсінделген, тіл табыса білетін кісіңменен, асықпай қадам тастап, жүретін әсем асқақ, үлгі тұтарлық қасиетіне, жастарымыз бас иетін Дина Қазбекқызы мен талапты, талантты , бала болса да ісіне жауапты, сыныптың мақтанышы Әди Таласпаевты ортаға шақырамыз.

(5-11 орта және жоғары буын)
Жүргізуші -1:

-Енді ортаға алғашқы қатысушыларымыз: №5 жұп - математика пәні мұғалімі, жас маман, студенттік өмірдің қызығын әлі ұмыта қоймаған, сонда да өз ісіне ұқыптылықпен бойлаған, үйренем деп талпынған, қисық кетпес салтымнан,  айтқан тапсырманы тындыратын ұдайы,  сүйкімді де сыпайы қызымыз Шәрбану Серікқызы мен мектептің жезтаңдай әншісі, республикалық ән сайыстарының қатысушысы Диана Сейдахметованы ортаға қошеметпен шақырамыз.

Жүргізуші -2:

-Келесі кезекте №6 жұп – қазақ тілі мен әдебиет пәнінің білгірі, ана тілдің жанашыры, мың бұралған биші, айтқан сөзі шынайы, мінезі сыпайы, сөзі алтын, көңілі жарқын, шәкірттерінің сүйікті, бүгінде арамыздағы білікті мұғалім Мейрамгүл Жолдыбайқызы мен сынып белсендісі, «әнді сүйсең менше сүй» -дейтін сымбатты қызымыз Дана Сағынтаеваны ду шапалақпен ортаға шақырайық.

Жүргізуші -1:

-Ортаға №7 жұп - сұңғақ  бойы келбетіне сай түскен, қашпайтұғын тапсырылған бар істен, мектепке кеше ғана келсе де, кішігірім ескертулер берсе де, ренжімей күлімдейтін, ашуы еш білінбейтін, ұжымның көңілін өзіне тек қана жақсы іс-әрекетімен тарта алатын,  атқарар ісіне жанын салатын,  география пәні мұғалімі, мектеп аға тәлімгері Алмагүл Аманкелдіқызы мен екілік баға  алмайтын, сынып жетекшісінің соңынан бір елі қалмайтын , ісіне жауапты, білімге талапты шәкірті 
Жүргізуші -2:

-Ортаға №8 жұп - ісіне сөзі сай, ішкі дүниесі керемет бай, әдемі киім киісі, сыпайы жүріс-тұрысы, артық бір сөзі жоқ, бірақ атқарған ісіне әріптестерінің көңілі тоқ , 3-4 жылда өз пәнінің нағыз майталманы екендігін дәлелдеген қазақ тілі мұғалімі Гүлбаршын Саматқызы мен ---------------------------------------------------------------------------------------------------------------------------------------------------------------------------------------------------------------------------------------------------------------
Жүргізуші -1:

-Келесі кезекте сахна төріне №9 жұп – айтқан сөзін орындайтын, ауыр істе мойымайтын, тәрбие ісінде алдына жан салмайтын, сайыстардың соңында ешқашанда қалмайтын,  асудан асып, шыңға шыққан, шәкіртерінің талабын айтқызбай ұққан , өз пәнінің нағыз иесі Айсұлу Өмірзаққызы мен мерекелік шаралардың басында, тәрбие орынбасарларының қасында жүретін, шәкірттік міндетін атқара білген, ұстаздарын жанындай сүйген, белсенді де үздік оқушы Жанат Тілектесовты қошеметпен ортаға шақырамыз.
Жүргізуші -2:

-Сахна төріне №10 жұп - өз ұжымына ардақты, атқарар жұмысы салмақты, үлкен мен кішіге бірдей, қысқасы ұстаздардың ішіндегі ай мен күндей, жүрегіне толған ұстаздық мейірімін шаша білген, шәкірттерінің жолын аша білген орыс тілі маманы, кәсіподақ төрайымы Майра Болатқызы мен серілердей сырбаз, басқан ізі маңғаз, ашша көмекейі көрінген адал, сыныптың сәні, қыздардың әні, қисық қадамы жоқ, арман мен талабы көп оқушымыз Мәулен Мұқатаев. Қарсы алыңыздар!

